
ALDEZ AURREKO KONTSULTA, FORTUNA HANDIEN ALDI BATERAKO ELKARTASUN-ZERGA ARAUTZEKO FORU ARAUAREN AURREPROIEKTUARI BURUZKOA.

Bat etorriz xedapen orokorrak egiteko prozedura onesten duen otsailaren 28ko 6/2023  Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte-hartzea hobetzeko helburuaz, goiburuan aipatutako aurreproiektua prestatu baino lehen kontsulta publikoa egin behar da; kontsulta horretan, beren iritzia eskatuko zaie araugaiaren eragina jaso lezaketen herritarrei eta ordezkagarritasun handieneko erakundeei, honako gai hauen inguruan: 

a) ekimen horrekin konpondu nahi diren arazoak, 
b) onetsi nahi den arauaren beharra eta egokitasuna, 
c) arauaren helburuak, 
d) egon daitezkeen bestelako aukerak (arautzaileak eta arautzaileak ez direnak), eta
e) xedapena zeini bideratua dagoen.

Aurrekoa betetzeko, ondoko kontsulta planteatzen da, fortuna handien aldi baterako elkartasun-zergarako arau esparrua ezarri behar duen etorkizuneko xedapenaren eragina jaso lezaketen herritarrei eta ordezkaritza duten erakundeei beren iritzia azal dezatela eskatzeko. 

Herritar, erakunde zein elkarteek, egokia baderitzote, galdera sorta honetan planteatutako alderdiei buruz duten iritzia adierazi ahal izango dute maiatzaren 18ra arte, aurrezkontsultak@araba.eus helbide elektronikoko postontziaren bidez. 

	ARAU TESTUAREN AURREKARIAK ETA KONPONDU NAHI DIREN ARAZOAK
	9/2023 Legea, apirilaren 3koa, zeinaren bidez aldatzen baita Euskal Autonomia Erkidegoarekiko Ekonomia Ituna onesten duen maiatzaren 23ko 12/2002 Legea.


	ONETSI NAHI DEN ARAUAREN BEHARRA ETA EGOKITASUNA
	Fortuna handien aldi baterako elkartasun-zerga itundu ondoren, beharrezkotzat eta egokitzat jotzen da arau xedapen hau egiteko izapideak hastea.

	HELBURUAK 





	Prozedura honetan lantzen ari garen arauaren helburu nagusia da fortuna handien aldi baterako elkartasun zerga berria arautzea Arabako Lurralde Historikoan.

	EGON DAITEZKEEN BESTELAKO AUKERAK (ARAUBIDEZKOAK ETA EZ-ARAUBIDEZKOAK)
	Ez dago alternatibarik azaldu diren helburuei heltzeko.


	XEDAPENA ZEINI BIDERATUA DAGOEN



	Herritar guztiei zuzenduta dago xedapena.

